
				இப்பக்கம் மெய்ப்பு பார்க்கப்படவில்லை
194 நினைவு அலைகள்

“. . . . . என்ற பெயருடைய அம்மாளை வேறு சரகத்திலிருந்து அழைத்துவந்து இங்கு வேலை வாங்கிக்கொடுத்து, கூடா நட்புக் கொண்டிருப்பதாகப் புகார் வந்திருக்கிறது. அதையெல்லாம் கேட்க நான் விரும்பவில்லை.

‘நீங்கள் அப்படிப்பட்ட தவறு செய்து கொண்டிருப்பதால், உங்களைத் திருத்தவும் காக்கவும் ஒர் உபாயம் தோன்றுகிறது. நீங்கவே. தொலைவில் உள்ள மேட்டுர் பயிற்சிப் பள்ளிக்கு மாறுதல் கேட் , எழுதிக்கொடுங்கள்.

‘அந்த மாறுதலைப் பெற்றுத் தருகிறேன். அப்போதாவது இத்தகைய தவறுகளுக்கு வாய்ப்பு குறையலாம். இதைப்பற்றி யோசித்துச் சொல்லலாம்’ என்று இழுப்புக் கயிறு கொடுத்தேன். அவர் அதைப் பற்றிக்கொண்டு கரை ஏற மறுத்துவிட்டார். ‘நீங்கள் விசாரித்துக் கொள்ளலாம் என்று பதில் கூறிவிட்டார். அந்தத் தொல்லையில் இருந்து நான் தப்ப முடியவில்லை. முதலில், புகாரில் குறித்திருந்த ஊர்களுக்குச் சென்றேன் ஆய்வாளரின்றிச் சென்றேன். ஆங்காங்கு இருந்த பள்ளிகளைப் பார்த்தேன். ஆய்வாளர் எழுதி வைத்திருந்த குறிப்புகளில் இருந்து அன் ஆர்களுக்குக் குறிப்பிட்ட நாள்களில் வந்தது மெய் என்பதைப் புரிந்துகொண்டேன்.

குறிப்பிட்ட பயணிகள் விடுதிகளுக்குச் சென்று தங்கினேன். அந்த அம்மாள் அவ் விடங்களில் தங்கியதற்குப் பதிவுக் குறிப்புகள் இருந்தன. ஆசிரியை அம்மாளின் பெயரில் இருவர்தங்கினார்கள் என்று குறித்து, கட்டணம் வாங்கப்பட்டிருந்தது.

இப்படி அடிப்படைத் தகவல்களைத் திரட்டிக்கொண்டு போனேன். ஆய்வாளரிடம் பேசி, மறுபரிசீலனைக்குத் தவணை கொடுத்தேன்.

அவரிடமிருந்து இது பற்றி எவ்விதக் குறிப்பும் வரவில்லை மீண்டும் ஓசூர் சென்றேன். ஆய்வாளரை வைத்துக்கொண்டு உரியவர்களை விசாரித்தேன். புகார் உண்மை என்று இயக்குநருக்கு அனுப்பி விட்டேன்.

என்ன தண்டனை கொடுப்பது என்று நான் எழுதவில்லை. பொதுக்கல்வி இயக்ககம் அந்த அறிக்கையை ஊழல் விசாரணை ஆணையருக்கு அனுப்பியது.

அவர் பல திங்களுக்குப்பின் என்னையும் விசாரனைக்கு அழைத்தார்.

